«Торак шартларын яхшыртуда яшь гаиләләргә дәүләт ярдәме турында»

Татарстан Республикасы законының 6 статьясына үзгәреш кертү хакында»

Татарстан Республикасы закон проектына

АҢЛАТМА

«Торак шартларын яхшыртуда яшь гаиләләргә дәүләт ярдәме турында»  Татарстан Республикасы законының 6 статьясына үзгәреш кертү хакында» Татарстан Республикасы закон проекты торак шартларын яхшыртуда яшь гаиләләргә дәүләт ярдәме күләмен арттыруны күздә тота.
«Торак шартларын яхшыртуда яшь гаиләләргә дәүләт ярдәме турында»             1999 елның 21 октябрендәге 2443 номерлы Татарстан Республикасы Законының (алга таба – Татарстан Республикасының 2443 номерлы законы) 7 статьясы нигезендә дәүләт ярдәмен алу максатларында яшь гаиләләрнең беренчел кертемнәре сатып алына торган торак бәясенең 20 процентыннан ким булмаска тиеш иде. Шулай итеп, Татарстан Республикасының 2443 номерлы законы нигезендә, торак бәясенең 80 процентка кадәрге өлешен дәүләт ярдәме буларак алу мөмкин. Әмма Татарстан Республикасының 2443 номерлы законының 6 статьясы нигезендә яшь гаиләләргә дәүләт ярдәме буларак бирелә торган акчаның күләме 400 мең сумнан артмый. Татарстан Республикасында торакның квадрат метрына бәяләр сизелерлек артуга бәйле рәвештә яшь гаиләләргә дәүләтнең хәзерге күләмдәге ярдәменә исәп тотып торак сатып алу авырлаша. Мисалга, 1,5 миллион сум торучы торак сатып алганда яшь гаиләгә үз акчалары исәбенә беренчел кертем итеп 1 миллион сум акча кертергә туры киләчәк.
Закон проекты нигезендә яшь гаиләләргә дәүләт ярдәменең максималь күләмен торак бәясенең Татарстан Республикасында торакның гомуми мәйданыннан бер квадрат метрның уртача базар бәясеннән һәм торакның гомуми мәйданы күләменнән исәпләп чыгарылган 60 процентын тәшкил итә торган итеп арттыру тәкъдим ителә. Ике кешедән торучы яшь гаилә өчен мондый мәйдан                 42 квадрат метр, өч яки аннан артыграк кешедән торучы яшь гаилә өчен - кеше башына 18 квадрат метр тәшкил итә.
Россия Федерациясе Төзелеш һәм торак-коммуналь хуҗалык министрлыгының 2016 елның 22 декабрендәге 1003/пр  номерлы  боерыгы нигезендә Татарстан Республикасы буенча торакның гомуми мәйданыннан бер квадрат метрның бәясе 2017 елның I кварталына 35 079 сум күләмендә билгеләнгән. Шулай итеп, дәүләт ярдәме күрсәтүнең тәкъдим ителә торган тәртибе нигезендә         ике кешелек гаилә дәүләт ярдәмен 883 990 сум күләмендә, өч кешелек гаилә – 1 136 559 сум күләмендә, дүрт кешелек гаилә – 1 515 412 сум күләмендә ала алачак. 

1999 елдан алып 2007 елга кадәр Татарстан Республикасының 2443 номерлы Законында каралган дәүләт ярдәме чараларын гамәлгә ашыруга акчалар Татарстан Республикасы бюджеты һәм җирле бюджетлар акчалары исәбенә формалаштырылды. 2007 елдан башлап Законның дәүләт ярдәмен Татарстан Республикасы бюджеты акчлары исәбенә финанслау өлешендәге нигезләмәләре ел саен туктатылып торалар, дәүләт ярдәме исә дәүләт ярдәмен алдарак алган яшь гаиләләрдән кайтарылучы акчалар исәбенә күрсәтелә. 

Финансларны бүлүнең тәкъдим ителә торган тәртибе торак шартларын яхшыртуга дәүләт ярдәмен алган яшь гаиләләрнең санын арттырырга ярдәм итәчәк. 

